КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ

Коми Республика мутасын уна патераа керкаясын ӧтувъя эмбур капитальнӧя дзоньталан удж збыльмӧдысь абу коммерческӧй торъя организацияяслӧн уджын Россия Федерацияса оланпастэчасӧн да Коми Республикаса оланпастэчасӧн урчитӧм корӧмъяслы лӧсялӧмлун бӧрся контроль нуӧдан пӧрадок вынсьӧдӧм йылысь да Коми Республикаса Веськӧдлан котырлӧн ӧткымын шуӧмӧ вежсьӧмъяс пыртӧм йылысь

Россия Федерацияса оланін кодекслӧн 186 статьяса 1 юкӧн серти да “Коми Республикаса дінму оператор йылысь” Коми Республикаса Оланпаслӧн 8 статья серти Коми Республикаса Веськӧдлан котыр шуис:
[bookmark: __DdeLink__143_1064739837]1. Вынсьӧдны Коми Республика мутасын уна патераа керкаясын ӧтувъя эмбур капитальнӧя дзоньталан удж збыльмӧдысь абу коммерческӧй торъя организацияяслӧн уджын Россия Федерацияса оланпастэчасӧн да Коми Республикаса оланпастэчасӧн урчитӧм корӧмъяслы лӧсялӧмлун бӧрся контроль нуӧдан пӧрадок 1 №-а содтӧд серти.
2. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс 2 №-а содтӧд серти.
3. Тайӧ шуӧмыс вынсялӧ сійӧс официальнӧя йӧзӧдан лунсянь.

Коми Республикалӧн Веськӧдлан котырса
Веськӧдлысьӧс вежысь                                                                         В. Тукмаков

Сыктывкар
2015 вося косму тӧлысь 20 лун
168 №


ВЫНСЬӦДӦМА
Коми Республикаса Веськӧдлан котырлӧн
2015 во косму тӧлысь 20 лунся 168 №-а шуӧмӧн
(1 №-а содтӧд)

Коми Республика мутасын уна патераа керкаясын ӧтувъя эмбур капитальнӧя дзоньталан удж збыльмӧдысь абу коммерческӧй торъя организацияяслӧн уджын Россия Федерацияса оланпастэчасӧн да Коми Республикаса оланпастэчасӧн урчитӧм корӧмъяслы лӧсялӧмлун бӧрся контроль нуӧдан 
ПӦРАДОК

1. Тайӧ Пӧрадоксӧ лӧсьӧдӧма Россия Федерацияса оланін кодекс серти да урчитӧ Коми Республика мутасын уна патераа керкаясын ӧтувъя эмбур капитальнӧя дзоньталан удж збыльмӧдысь абу коммерческӧй торъя организацияяслӧн уджын (водзӧ лӧсялӧмӧн - дінму оператор, уна патераа керкаяс) Россия Федерацияса оланпастэчасӧн да Коми Республикаса оланпастэчасӧн урчитӧм корӧмъяслы (водзӧ – урчитӧм корӧмъяс) лӧсялӧмлун бӧрся контроль збыльмӧдан пӧрадоксӧ.
2. Дінму операторлӧн уджын урчитӧм корӧмъяслы лӧсялӧмлун бӧрся контроль збыльмӧдӧ Коми Республикаса оланін-коммунальнӧй овмӧсса комитет (водзӧ – канму дӧзьӧр орган).
3. Дінму операторлӧн уджын лӧсялӧмлун бӧрся контроль нуӧданторйӧн лоӧ дінму операторлӧн удж дорӧ оланін серти оланпастэчасӧн урчитӧм корӧмъясӧ дінму операторӧн кутчысьӧм (водзӧ – быть корӧмъяс).
4. Дінму операторлӧн уджын быть корӧмъяслы лӧсялӧмлун бӧрся контроль збыльмӧдсьӧ:
1) дінму операторӧн быть корӧмъясӧ кутчысьӧм серти прӧверкаяс котыртӧмӧн да нуӧдӧмӧн;
2) эрдӧдӧм торкӧмъяс дугӧдӧм да (либӧ) бырӧдӧм серти Россия Федерацияса оланпастэчасӧн урчитӧм мераяс примитӧмӧн;
3) дінму операторӧн ассьыс уджсӧ вӧчӧм дырйи быть корӧмъяс збыльмӧдӧм бӧрся дугдывтӧг видзӧдӧмӧн, быть корӧмъяс збыльмӧдӧмлысь состояниесӧ видлалӧмӧн да прогнозируйтӧмӧн.
5. Дінму операторлӧн удж серти прӧверкаяс нуӧдсьӧны кӧть кутшӧм тшӧкыдлунӧн да планӧвӧй прӧверкаяс нуӧдан быдвося план лӧсьӧдтӧг. Прӧверкаяс нуӧдан кадколаст оз урчитсьы. Планысь ӧтдор прӧверкаяс нуӧдсьӧны канму дӧзьӧр органса юрнуӧдысьлӧн, юрнуӧдысьӧс вежысьлӧн тшӧктӧм серти прокуратура органъяскӧд сёрнитчытӧг да татшӧм прӧверкаяс нуӧдӧм йылысь дінму операторлы водзвыв юӧрттӧг.
6. Дінму оператор серти прӧверка нуӧдан подувъясӧн лоӧны:
1) канму дӧзьӧр органӧн водзвыв сетӧм быть корӧмъяс серти тӧдмалӧм торкӧм бырӧдӧм йылысь предписаниелӧн дінму операторӧн збыльмӧдан кадколаст кольӧм;
2) планысь ӧтдор прӧверка нуӧдан подувъяс, кутшӧмъясӧс индӧма “Канму контроль (дӧзьӧр) да муниципальнӧй контроль нуӧдігӧн юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпаслӧн 10 статьяса 2 юкӧнлӧн 2 да 3 пунктъясын;
3) канму дӧзьӧр органӧ дінму операторӧн быть корӧмъяс торкӧм йылысь гражданасянь, сы лыдын асшӧр уджалысьяссянь, юридическӧй кывкутысьяссянь корӧмъяс да шыӧдчӧмъяс воӧм, канму власьт органъяссянь, меставывса асвеськӧдлан органъяссянь, инӧд дорйысь органъяссянь, оланін кузя оланпастэчас збыльмӧдан юалӧмъяс серти Коми Республикаса ӧтйӧза сӧветсянь, ӧтйӧза оланін контроль нуӧдан субъектъяссянь, йӧзӧс юӧртан средствоясысь, депутатлӧн запросъясысь юӧр воӧм;
4) дінму операторлӧн попечительскӧй сӧветлӧн, дінму операторлӧн правлениелӧн шыӧдчӧмъяс;
5) дінму операторӧн ассьыс уджсӧ вӧчигӧн быть корӧмъяс збыльмӧдӧм бӧрся дугдывтӧг видзӧдан бӧртасъяс.
7. Дінму оператор серти прӧверкаяс котыртӧм да нуӧдӧм серти йитӧдъяс кузя вӧдитчӧны “Канму контроль (дӧзьӧр) да муниципальнӧй контроль збыльмӧдӧм дырйи юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпаслӧн положениеясӧн Россия Федерацияса оланін кодекслӧн 20 статьяса 43 юкӧнӧн урчитӧм аслыспӧлӧслунъяс тӧд вылӧ босьтӧмӧн.
8. Дінму операторлӧн уджын быть корӧмъяслы лӧсялӧмлун бӧрся контроль збыльмӧдсьӧ прӧверкаяс нуӧдӧм пыр документъяс серти прӧверкаӧн да (либӧ) ветлӧмӧн прӧверка нуӧдӧмӧн.
9. Ветлӧмӧн прӧверка нуӧдсьӧ сэк, кор документъяс серти прӧверка дырйи оз позь:
1) тӧдмавны дінму операторлӧн канму дӧзьӧр органлӧн киын кутан документъясӧ пырысь юӧръяслысь тырвыйӧлунсӧ да збыльлунсӧ;
2) донъявны сы серти, лӧсялӧ-ӧ дінму операторлӧн уджыс быть корӧмъяслы контроль серти лӧсялана мероприятие нуӧдтӧг.
10. Прӧверкаяс нуӧдігӧн видлавсьӧны дінму операторлӧн документъяс да материалъяс прӧверка видлаланторйӧ пырысь юалӧмъяс серти.
11. Дінму операторъяслӧн удж бӧрся контроль серти мероприятиеяс нуӧдӧм вылӧ урчитӧм пӧрадок серти вермӧны корны экспертъясӧс да экспертнӧй организацияясӧс, кодъясӧс аккредитуйтӧма Россия Федерацияса Веськӧдлан котырӧн урчитӧм пӧрадок серти.
12. Канму дӧзьӧр органса чина йӧз лыдӧ пырӧны канму дӧзьӧр органса юрнуӧдысь, канму дӧзьӧр органса юрнуӧдысьӧс вежысьяс, канму дӧзьӧр органлӧн тэчаса юкӧдувъяслӧн юрнуӧдысьяс да юрнуӧдысьясӧс вежысьяс, а сідзжӧ канму дӧзьӧр органса мукӧд канму служащӧй, кодъяслӧн чин серти уджаланартъясӧн урчитӧма нуӧдны прӧверкаяс дінмуса оланін канму дӧзьӧр юалӧмъяс серти (водзӧ – чина йӧз).
13. Россия Федерацияса оланпастэчасӧн урчитӧм пӧрадок серти чина йӧзлӧн эм инӧд:
1) корны да босьтны подулалӧм гижӧда корӧмъяс серти дінму операторсянь юӧръяс да документъяс, кутшӧмъяс колӧны быть корӧмъясӧ кутчысьӧм серти прӧверка нуӧдӧм вылӧ;
2) ыстыны торъя уджмога органӧ материалъяс, кутшӧмъяс йитчӧмаӧсь быть корӧмъяс торкӧмкӧд, мыж вӧчан признакъяс серти уголовнӧй делӧяс панӧм йылысь юалӧмъяс решитӧм могысь;
3) лӧсьӧдны административнӧй инӧд торкӧмъяс йылысь сёрнигижӧдъяс, кутшӧмъяс йитчӧмаӧсь быть корӧмъяс торкӧмкӧд.
14. Чина йӧзлы быть колӧ:
1) ас кадӧ да тырвыйӧ збыльмӧдны Россия Федерацияса оланпастэчас серти быть корӧмъяслысь торкӧмъяс ӧлӧдӧм, эрдӧдӧм да бырӧдӧм кузя сетӧм уджмогъяс;
2) кутчысьны Россия Федерацияса оланпастэчасӧ, видзны дінму операторлысь, код серти нуӧдсьӧ прӧверка, инӧдсӧ да оланпас серти интересъясӧ;
3) нуӧдны прӧверка канму дӧзьӧр органса юрнуӧдысьлӧн,  юрнуӧдысьӧс вежысьлӧн сійӧс нуӧдӧм йылысь тшӧктӧм вылӧ мыджсьӧмӧн сійӧс индӧм серти;
4) нуӧдны прӧверка сӧмын служебнӧй уджмогъяс збыльмӧдігӧн, ветлӧмӧн прӧверка – сӧмын служебнӧй эскӧданпасъяс, канму дӧзьӧр органса юрнуӧдысьлӧн, юрнуӧдысьӧс вежысьлӧн тшӧктӧмлысь копия петкӧдлігӧн;
[bookmark: __DdeLink__76_993898175]5) лэдзны дінму операторлӧн юрнуӧдысьлы, мукӧд чина мортлы либӧ уполномочитӧм петкӧдлысьлы волыны прӧверка нуӧдігӧн да сетны гӧгӧрвоӧдӧмъяс прӧвеританторкӧд йитчысь юалӧмъяс серти;
6) сетны дінму операторлӧн юрнуӧдысьлы, мукӧд чина мортлы либӧ уполномочитӧм петкӧдлысьлы, кодъяс лоӧны прӧверка нуӧдігӧн, прӧвеританторкӧд йитчӧм юӧръяс да документъяс;
7) тӧдмӧдны дінму операторлысь юрнуӧдысьӧс, мукӧд чина мортӧс либӧ уполномочитӧм петкӧдлысьӧс прӧверка нуӧдан бӧртасъясӧн;
8) эрдӧдӧм торкӧмъяс серти примитан мераяс урчитӧм дырйи босьтны тӧд вылӧ, лӧсялӧны-ӧ индӧм мераясыс торкалӧмъяс сьӧкталы, накӧд йитчӧм ӧпаслуныс йӧзлӧн олӧмлы да дзоньвидзалунлы, а сідзжӧ оз позь дзескӧдны подулавтӧг инӧдъяссӧ да оланпас серти интересъяссӧ гражданалысь, сы лыдын асшӧр уджалысьяслысь, юридическӧй кывкутысьяслысь;
9) эскӧдны асланыс вӧчӧмъяслысь подулалӧмсӧ найӧс обжалуйтӧм дырйи Россия Федерацияса оланпастэчасӧн урчитӧм пӧрадок серти;
10) оз позь корны дінму операторлысь документъяс да мукӧд юӧр, кутшӧмъяс сетӧмыс абу урчитӧма Россия Федерацияса оланпастэчасӧн;
11) вӧчны нуӧдӧм прӧверка йылысь пасйӧдъяс прӧверкаяс учётӧ босьтан журналын;
12) прӧверка нуӧдігӧн дінму операторӧн быть корӧмъяс торкӧм тӧдмалӧм дырйи сетны дінму операторлы тӧдмалӧм торкӧмъяс бырӧдӧм йылысь предписаниеяс найӧс бырӧдан кадколастъяс индӧмӧн;
13) примитны тӧдмалӧм торкӧмъяс бырӧдӧм, найӧс ӧлӧдӧм бӧрся контроль серти мераяс, тӧдмалӧм торкӧмъяс лэдзысь йӧзӧс кывкутӧмӧ кыскӧм серти мераяс.
15. Дінму оператор кузя прӧверкалӧн бӧртасъяс серти канму дӧзьӧр органса чина йӧз лӧсьӧдӧны прӧверка акт, кытчӧ пыртӧны “Канму контроль (дӧзьӧр) да муниципальнӧй контроль збыльмӧдӧм дырйи юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпасӧн урчитӧм юӧръяс.
16. Прӧверка акт подув вылын лӧсьӧдсьӧ прӧверка нуӧдӧм йылысь отчёт, кутшӧмӧс вынсьӧдӧ канму дӧзьӧр органса юрнуӧдысь (юрнуӧдысьӧс вежысь). Прӧверка нуӧдӧм йылысь отчётын пасйыссьӧны прӧверка нуӧдӧм дырйи эрдӧдӧм торкалӧмъяс да мераяс, кутшӧмъясӧс колӧ примитны татшӧм торкалӧмъяс серти да найӧс вӧчӧм чина йӧз серти.
17. Прӧверка нуӧдан бӧртасъяс серти канму дӧзьӧр органса чина йӧз примитӧны мераяс, кутшӧмъясӧс урчитӧма “Канму контроль (дӧзьӧр) да муниципальнӧй контроль збыльмӧдӧм дырйи юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпасӧн, мукӧд федеральнӧй оланпасӧн.
18. Тайӧ Пӧрадокса 4 пунктса 3 пунктулӧн урчитӧм дугдывтӧг видзӧдӧмлы да анализ вӧчӧмлы нуӧдан пӧрадоксӧ, а сідзжӧ административнӧй вӧчӧмъяслысь да административнӧй уджъяслысь кадколастъяссӧ да налысь сьӧрсьӧн-бӧрсьӧн мунӧмсӧ урчитӧны канму дӧзьӧр органса административнӧй уджаланартӧн, кутшӧмӧс урчитӧм пӧрадок серти лӧсьӧдӧ да вынсьӧдӧ канму дӧзьӧр орган “Канму контроль (дӧзьӧр) да муниципальнӧй контроль збыльмӧдӧм дырйи юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпаслысь положениеяс тӧд вылӧ босьтӧмӧн.








ВЫНСЬӦДӦМА
Коми Республикаса Веськӧдлан котырлӧн
2015 во косму тӧлысь 20 лунся 168 №-а шуӧмӧн
(2 №-а содтӧд)

Коми Республикаса
Веськӧдлан котырлӧн ӧткымын шуӧмӧ пыртан вежсьӧмъяслӧн
ЛЫДДЬӦГ

1. «Коми Республика мутасын оланін бӧрся канмусянь дінму дӧзьӧр збыльмӧдан пӧрадок вынсьӧдӧм йылысь» Коми Республикаса Веськӧдлан котырлӧн 2012 вося кӧч тӧлысь 26 лунся 402 №-а шуӧмын:
Коми Республика мутасын оланін бӧрся канмусянь дінму дӧзьӧр збыльмӧдан пӧрадокын, мый вынсьӧдӧма шуӧмӧн (содтӧд):
1) 5 пункт гижны тадзи:
«5. Юридическӧй кывкутысьяс серти (дінму операторъясысь кындзи), асшӧр уджалысьяс серти оланін бӧрся канмусянь дӧзьӧр збыльмӧдан, прӧверкаяс котыртан да нуӧдан йитӧдъяс кузя вӧдитчӧны “Канму контроль (дӧзьӧр) да муниципальнӧй контроль збыльмӧдӧм дырйи юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпаслӧн положениеясӧн котыртан да планӧвӧй да планысь ӧтдор прӧверкаяс нуӧдан аслыспӧлӧслунъяс тӧд вылӧ босьтӧмӧн, кутшӧмъясӧс урчитӧма Россия Федерацияса оланін кодекслӧн 20 статьяса 41 да 42 юкӧнъясӧн.
Дінму операторъяс серти канмусянь оланін дӧзьӧр збыльмӧдан, на серти прӧверкаяс котыртан да нуӧдан йитӧдъяс кузя вӧдитчӧны “Канму контроль (дӧзьӧр) да муниципальнӧй контроль збыльмӧдӧм дырйи юридическӧй кывкутысьяслысь да асшӧр уджалысьяслысь инӧдъяс дорйӧм йылысь” Федеральнӧй оланпаслӧн положениеясӧн, Россия Федерацияса оланін кодекслӧн 20 статьяса 43 юкӧнӧн урчитӧм аслыспӧлӧслунъяс тӧд вылӧ босьтӧмӧн.
2) 7 пунктса коймӧд абзац гижны тадзи:
«Дінму операторъяслӧн удж серти прӧверкаяс нуӧдсьӧны Коми Республика мутасын уна патераа керкаясын ӧтувъя эмбур капитальнӧя дзоньталан удж збыльмӧдысь абу коммерческӧй торъя организацияяслӧн уджын Россия Федерацияса оланпастэчасӧн да Коми Республикаса оланпастэчасӧн урчитӧм корӧмъяслы лӧсялӧмлун бӧрся контроль збыльмӧдан пӧрадок серти, кутшӧмӧс вынсьӧдӧма Коми Республикаса Веськӧдлан котырлӧн 2015 вося косму тӧлысь 20 лунся 168 №-а шуӧмӧн.».
2. «Коми Республика мутасын уна патераа керкаяслысь техническӧй состояние серти мониторинг нуӧдан пӧрадок вынсьӧдӧм йылысь» Коми Республикаса Веськӧдлан котырлӧн 2014 вося рака тӧлысь 31 лунся 125 №-а шуӧмын:
2 да 3 пунктъясын «Коми Республикаса оланін канму инспекция» кывъяс вежны «Коми Республикаса оланін-коммунальнӧй овмӧсса комитет» кывъясӧн.
3. «Коми Республика мутасын уна патераа керкаясын ӧтувъя эмбур капитальнӧя дзоньталӧм вылӧ мынтан пайяс тшӧт весьтӧ артмӧдӧм сьӧм торъя мог вылӧ видзӧм бӧрся да тайӧ сьӧмсӧ кутӧм бӧрся видзӧдан пӧрадок вынсьӧдӧм йылысь» Коми Республикаса Веськӧдлан котырлӧн 2014 вося сора тӧлысь 10 лунся 281 №-а шуӧмын:
Коми Республика мутасын уна патераа керкаясын ӧтувъя эмбур капитальнӧя дзоньталӧм вылӧ мынтан пайяс тшӧт весьтӧ артмӧдӧм сьӧм торъя мог вылӧ видзӧм бӧрся да тайӧ сьӧмсӧ кутӧм бӧрся видзӧдан пӧрадокын, кутшӧмӧс вынсьӧдӧма шуӧмӧн (содтӧд):
1) 6 пунктса 2 пунктулын «Коми Республикаса оланін канму инспекция (водзӧ - Инспекция)» кывъяс вежны «Коми Республикаса оланін-коммунальнӧй овмӧсса комитет (водзӧ - Комитет)» кывъясӧн;
2) 7 пунктса 2 пунктулын «Инспекция» кыв вежны «Комитет» кывйӧн;
8 пунктын:
а) медводдза абзацын «инспекция» кыв вежны «Комитет» кывйӧн;
[bookmark: _GoBack]б) мӧд абзац дорӧ содтыны «, да Коми Республика мутасын уна патераа керкаясын ӧтувъя эмбур капитальнӧя дзоньталан удж збыльмӧдысь абу коммерческӧй торъя организацияяслӧн уджын Россия Федерацияса оланпастэчасӧн да Коми Республикаса оланпастэчасӧн урчитӧм корӧмъяслы лӧсялӧмлун бӧрся контроль збыльмӧдан пӧрадок серти, кутшӧмӧс вынсьӧдӧма Коми Республикаса Веськӧдлан котырлӧн 2015 вося косму тӧлысь 20 лунся 168 №-а шуӧмӧн.».



